Minuti tas-sitt laqgħa tas-Sitt Kunsill Lokali Nadur

Nhar it-Tnejn, 9 ta' Gunju, 2008 fis-7:30 p.m.

Preżenti:-

Miriam Portelli
Sindku
Charles Said
Viċi Sindku
Maria Natoli
Kunsillier

Dr. Rita Mifsud
Kunsillier

Rita Mifsud Attard
Segretarju Ezekuttiv

Jonathan Buttigieg kien skużat

---------------------------------------------------------------------------------------------------------
1. Bidu tal-laqgħa.  Il-laqgħa bdiet b’talba u tmexxiet mis-Sindku Miriam Portelli. 
2. Approvazzjoni ta' Minuti.  Il-minuti tal-laqgħa numru 5 tas-sitt Kunsill Lokali, ġew approvati, iffirmati u ddikjarati bħala dokument uffiċċjali.
3. Siġar.  Saret iċ-ċeremonja ta’ tħawwil tas-siġar fil-kampanja 34U.  Ħadu sehem impjegati tal-BOV tal-fergħa tan-Nadur flimkien mal-Kunsilliera tan-Nadur.  Tħawlu ftit siġar mid-donazzjoni ta’ 50 sigra fl-inħawi ta’ Xordin u ħdejn Gnien ta’ Kenuna.  Is-Sindku nformat lill-Kunsilliera li l-Gvern Centrali ser jieħu ħsieb inaddaf l-inħawi ta’ Bordin u wara l-Kunsill ikun jista jħawwal il-kumplament tas-siġar.

4. Child Day Care Centre u korsijiet fis-Sajf.  Tqassam avviż mal-bulletin dwar il-korsijiet u child day care centre li l-Kunsill qed jorganizza għax-xhur tas-sajf.  Bdew deħlin l-applikazzjonijiet.

5. Latrina f’Daħlet Qorrot.  Twaħlu l-vaski ġodda fil-latrina pubblika f’Daħlet Qorrot.  Il-Kunsilliera qablu li għandna nitolbu lis-sid tal-kiosk li jkun armat f’din il-bajja sabiex jixgħel bozza fil-latrina permezz tal-generator tiegħu meta jidlam.  Dan is-sid qed juża kamra mill-bini tal-latrina bħala “storage” mingħajr ħlas u għalhekk il-Kunsill iħoss li dan għandu jaċċetta t-talba tagħna.

6. Wirja Agrarja.  Il-programm għall-attivita’ tal-Wirja Agrarja huwa kważi lest.  Fadal biss compere għas-Sibt filgħaxija. Giet issuġġeruta Lily Said ta’ Triq San Blas.  Is-Segretarja għandha tikkuntatja lis-Sinjorina Said dwar dan.  Il-Kunsilliera approvaw il-parteċipazzjoni ta’ Charles Coleiro il-Ħadd filgħodu fil-Wirja Agrarja bi ħlas ta’ €50 total.
7. Kunsill Nazzjonali taż-żgħażagħ.  Il-Kunsill irċieva korrispondenza mingħand il-Kunsill Nazzjonali taż-żgħażagħ dwar proġett tal-Parlament taż-żgħażagħ.  Dan ser ikun maqsum f’żewġ kategoriji skond l-eta.  Il-Kunsilliera qablu li jieħdu sehem f’dan il-proġett jekk issib parteċipanti.

8. Memo 12.  Il-Kunsill irċieva memo mingħand id-Dipartiment tal-Gvern Lokali dwar il-ħinijiet tax-xogħol ta’ l-impjegati.  Id-dipartiment qed jitlob lis-segretarji eżekuttivi sabiex jimplementaw il-ħinijiet stipulat fil-ftehim kolletiv ta’ l-iskrivani.  Dawn il-fteheim jipprovdi bis-nofs ta’ nhari fix-xahar ta’ Awwissu.  Il-Kunsill ser jimxi skond id-direttivi mogħtija mill-Dipartiment.
9. Pjazza San Pietru u San Pawl.  Il-Kunsill irċieva ilment mingħand Maria Vella ta’ 1 Pjazza San Pietru u San Pawl dwar l-għeruq tas-siġar fil-pjazza.  L-għeruq ikkawżaw ħsarat kbar fis-sistema tad-drenaġġ ta’ din ir-residenza.  Is-Sinjorina Vella qed titlob li l-Kunsill iħallas l-ispejjes inkonnessjoni mat-tiswija tal-kanni tad-drenaġġ.  Inġibed l-attenzjoni li dawn is-siġar diġa għamlu ħsarat f’ residenzi oħra kemm fil-pjazza kif ukoll fil-pjazzetta.  Il-Kunsilliera talbu li tintbagħat ittra lill-Gvern Centrali dwar dawn il-ħsarat peress li dawn is-siġar kienu tħawlu minnhom.

10. Triq ta’ Said.  Il-Kunsill irċieva lment mingħand Stella Xiberras ta’ Triq Dun Gorg Preca dwar ix-xatba li twaħlet mill-Kunsill fl-isqaq fi Triq ta’ Said.  Din ix-xatba mhux magħluqa b’serratura iżda qegħda hemm sabiex it-tfal żgħar li jgħixu f’din id-daħla ma ttajjarhomx xi vettura.  Maria Natoli staqsiet jekk dan il-passaġġ huwiex pubbliku.  Is-Sindku qalet li s’issa t-triq għadha ma nfetħitx u minn qed jgħaddi minn hemm qed jgħaddi minn ġol-privat.  

11. Gnien ta’ Kenuna.  Il-Kunsill irċieva avviż mill-MEPA dwar Gnien ta’ Kenuna.  Huma nformaw lill-kunsill li dan il-ġnien ma fiħx permess u għalhekk jista’ jitneħħa kwalunkwa żvilupp li sar.

12. Octoberfest 2008.  Il-Kunsill irċieva proposta mingħand Manuel Portelli ta’ Class Rock sabiex issir attivita fin-Nadur, Qala u Għajnsiem f’Ottubru.  Hu nforma lill-Kunsill li l-Kunsill mhux ser jidħol fl-ebda spiża.   Il-Kunsilliera ma ħadux deċiżjoni dwar din l-attivita iżda ġie deċiz li għandha ssir laqgħa bejn is-sindki nvoluti dwar din il-proposta.  Il-Kunsill tan-Nadur ma riedx jidħol fl-ebda spiża għal din l-attivita peress li diġa għandha npenji oħra matul din is-sena.

13. Centru Parrokkjali.  Il-Kunsill irċieva talba mingħand Dun Mikiel Xuereb dwar l-attivita taż-żgħażagħ fi żmien l-Imnarja. Hu ma tax detalji dwar din l-attivita.  Il-Kunsill talab li jkollu programm ta’ l-attivita u wara jieħu deċiżjoni.  

14. Kiosks fl-Imnarja.  Kif kien ġie deċiż fl-aħħar laqgħa tal-Kunsill il-postijiet tal-kiosks iż-żgħar ġew postjati fi Triq it-Tramuntana u Pjazza 28 t’April 1688.  Dawn itellgħu bix-xorti.  It-trakkijiet il-kbar ġew postjati fi Triq il-Knisja.  Tnejn mit-trakkijiet huma kbar ħafna u nformaw lis-Sindku li dawn it-trakkijiet jibqu fil-post għall-tlett ijiem sħaħ mingħajr ma jitneħħew.  Għalhekk żvilupat problema għaliex dawn ser ikunu quddiem residenzi ta’ persuni.  Sabiex tigi evitata din il-problema l-Kunsilliera qablu li parti minn Triq il-Knisja tiġI magħluqa għat-traffiku u t-trakkijiet jitpoġġew faċċata ta’ xulxin quddiem djar vojta.

15. Korrispondenza.  

(1924) Email minghand Charles Coleiro dwar il-Wirja Agrarja

(1925) Ittra mill-KNZ dwar Parlament taż-|għażagħ
(1926) Memo 12 Hinijiet tax-Xogħol ta’ l-Impjegati

(1927) Ittra mill-MEPA dwar Gnien ta’ Kenuna

(1928) Ittra mis-Soċjeta Filarmonika Mnarja dwar servizz tal-Banda u Folk Group fil-Wirja Agrarja

(1929) Stedina lis-Sindku għas-Seminar in preparation of the Pre Budget Document 

(1930) Ittra mill-MEPA dwar PA03309/93 – Hardstone Quarry

(1931) Ittra mill-MEPA dwar it-Torri ta’ Kenuna

(1932) Ittra minn Manuel Portelli (Classic Rock Promotions) dwar attivita’ f’Ottubru

(1933) Ittra mic-Centru Parrokjali dwar attivita taż-żgħazagħ fl-Imnarja

(1934) Ittra mill-ADT dwar sinjali sofor fi Triq Dun Karlu Zimech

(1935) Ittra mill-Ufficcju tas-Segretarju Parlamentari l-Hon.Dr. Chris Said dwar ftuh tal-Wirja Agrarja

16. Imnarja.  Is-Sindku Miriam Portelli nformat lill-Kunsilliera Maria Natoli dwar l-attivitajiet li jsiru mill-parroċċa għall-anzjani fil-jiem tal-festa ta’ l-Imnarja.  Dan wara li Maria Natoli għamlet diversi suġġerimenti fil-laqgħa tas-sotto kumitat dwar attivitajiet għall-anzjani.  Ġie deċiz li l-Kunsill jorganizza żjara għall-anzjani li jgħixu fl-isptar Sant Anna.  Maria Natoli għandha tieħu ħsieb torganiza din l-attivita.
17. Financial Statements.  Gew approvati l-financial statements tas-sena 2007/08.  F’dawn id-dokumenti jidher deficit.  Dan id-deficit jidher għaliex kien hemm aktar ħruġ ta’ fondi milli dħul f’din is-sena iżda l-Kunsill kellu fondi mis-sena ta’ qabel li ntużaw matul din is-sena.  Tneħħew ukoll xi debtors tal-kunsill li l-awditur ħass li kienu ilhom hemm.  Barra hekk id-deficit li jidher jinkludi wkoll id-deprezzament ta’ l-assi kapitali tal-Kunsill. Kien hemm deprezzament qawwi li jammonta għal €77,000.  Dan peress li l-Kunsill fl-aħħar snin investa f’ ħafna assi.   Is-Segretarja nformat lill-Kunsill li l-attivitajiet kultura li jiġu organizzati mill-Kunsill għandhom jagħmlu tajjeb għall-ispejjes minnhom infushom.  
18. Wine Festival 2008.  Ser issir laqgħa ma’ uffiċċjali ta’ Delicata nhar il-Ħamis.  Dawn ġew mitluba sabiex iħallsu parti mill-ispejjes li l-Kunsill ikollu sabiex tiġi organizzata din l-attivita.  Dr. Rita Mifsud ġibdet l-attenzjoni li l-mużika qed ikun għoli ħafna.
19. Torri Sopu.  Is-Sindku nformat lill-Kunsill li hi kellha laqgħa ma “Din l-Art Ħelwa” dwar it-Torri Sopu.  Inġibed l-attenzjoni li s-saqaf tad-Torri qed jagħmel l-ilma.  Is-Sindku ġibdet l-attenzjoni lil Din L-Art Ħelwa li  m’hemmx aċċess peress li l-Kunsill ġie mġiegħel biex ineħħi l-passaġġ li kien sar.  Din l-Art Ħelwa rrimarkat li t-Torri qed jiġi wżat mill-Gozo Cottage.  Huma talbu kumpens ta’ dan l-użu.  Is-Sindku nformathom li l-anqas il-Kunsill ma qed jieħu fondi ta’ dan l-użu.  Għandha ssir laqgħa mas-Sur Ruben Curmi dwar dan u dwar r-riabilitazzjoni tal-barriera.  
20. Affarijiet oħra.  Cosma Said ta’ talab sabiex issir tabella biex ma jidħlux trakkijiet fil-parti d-dejqa tad-Triq bejn il-pjazzetta u Triq Diċembru 13.  Il-Kunsilliera qablu ma dan is-suġġeriment iżda it-tabella għandha tindika li residenti jistgħu jgħaddu anke bi trakkijiet.  Il-Kunsill qabel ukoll li għandu jiġi nformat b’din it-talba r-resident l-ieħor, Salvu Buttigieg.  Dr. Rita Mifsud nformat lill-Kunsill li hi ġiet mitluba bozza fi Triq San Gakbu.  Din il-bozza diġa hemm talba għaliha.  Saret talba biex issir tabella No Dogs fl-entratura tal-playing field ta’ Xandriku.  Guza Vella ta’ Triq ir-Ramla talbet linji sofor faċċatta tar-residenza tagħha. Din it-talba ser issir lill-Gvern Centrali peress li dik hija Triq Arterja.  Maria Natoli reġgħet ġibdet l-attenzjoni dwar linji sofor fil-kantuniera tat-toroq Duru ma San Koronatu.
21. Kontijiet li ġew approvati.  
7826
Robert Grech A&CE
318.60
report on streets
7827
Peter Paul Buttigieg
49.27
internet updating
7828
Go plc
283.77
telephone & Fax line

7829
Galea Curmi Engineering Cons
96.62
street lighting con. manager
7830
Francis Caruana Ltd.
108.32
replacement of toilets
7831
Land Department
698.81
rent for premises 2008/09
7832
Saviour Meilak
110.65
public convenience
7833
Smart Office Supplies Ltd.
19.57
stationery
7834
Saviour Xiberras
1549.87
handyman, street cleaning, soft areas
7835
Saviour Xiberras
70.00
Diesel allowance

7836
Horace Enterprises Ltd.
584.50
momentos under 14
7837
Anthony Attard
160.98
Birkirkara group refreshments
7838
MITTS Ltd.
37.52
repairs
7839
Mr. Ron Camilleri
85.25
toner & keyboard
7840
Mary Rose Grima
157.05
April & May day care centre
7841
Concetta Mifsud
157.05
April & May day care centre
7842
Neil Azzopardi
200.00
artwork design
7843
Anthony Mercieca
125.49
bulky refuse
7844
M&E Management Group
417.88
Sicilian group
7845
Mary Attard
53.42
Library May
7846
Tony Vella
306.94
Repairs
7847
Gemma Zammit
251.57
April & May Coordinator
7848
John Ivan Xuereb
1083.45
Sweeping, open skip attendant

                                             Total
  €6926.58  (Lm2973.58)
Il-laqgħa ntemmet fid-9:30 p.m.
PAGE  

Miriam Portelli, Sindku                

     Rita Mifsud Attard, Segretarju Eżekuttiv


